
Dasar Alam Sekitar

DASAR ALAM SEKITAR

Salah satu Nilai-nilai Bersama Brambles ialah kita akan sentiasa bertindak dengan penuh integriti dan
hormat kepada masyarakat dan persekitaran. Brambles komited untuk berusaha mencapai Zero Harm,
yang bermaksud tiada kecederaan dan tiada kerosakan kepada alam sekitar. Matlamat kita adalah
untuk menyediakan penyelesaian perniagaan yang inovatif, cekap dan mampan dalam perkhidmatan
sokongan kepada pelanggan kita. Kita meminta semua pekerja untuk mengamalkan pendekatan
proaktif terhadap pengurusan risiko alam sekitar.

Syarat minimum yang diperlukan ialah semua operasi Brambles mematuhi segala undang-undang dan
peraturan alam sekitar yang berkenaan (Peraturan Alam Sekitar). Pekerja Brambles dikehendaki
membiasakan diri mereka dengan semua Peraturan Alam Sekitar yang meliputi bidang operasi
masing-masing. Brambles juga akan mengambil langkah-langkah untuk membolehkan pekerja
mengikuti perkembangan dalam Peraturan Alam Sekitar dan menilai kesan perkembangan tersebut
terhadap amalan operasi.

Selain itu, kita mengharapkan semua pekerja untuk mengikuti prinsip berikut:

e Mematuhi Piagam Zero Harm Brambles - melakukan dan menyumbang ke arah amalan alam
sekitar yang kukuh dalam operasi harian kita;

e Meningkatkan kecekapan penggunaan bahan mentah dan bekalan tenaga bagi setiap unit output;

¢ Meminimumkan pelepasan bahan cemar dan penghasilan sisa bagi setiap unit output;

e Melupuskan bahan buangan yang tidak dapat dielakkan secara bertanggungjawab;

e Meminimumkan kesan sosial seperti bunyi bising dan kehilangan keselesaan visual;

e Memberikan respons terhadap sebarang kebimbangan masyarakat mengenai alam sekitar dengan
penuh integriti, kejujuran dan hormat;

e Menggunakan pengaruh Brambles dalam rangkaian bekalan untuk meminimumkan kesan alam
sekitar daripada pelanggan kita;

e Mendapatkan pembekal yang mengamalkan pendekatan proaktif dalam pengurusan risiko alam
sekitar dan yang menguruskan sumber semula jadi secara bertanggungjawab; dan

e Meminta kontraktor kita mematuhi standard alam sekitar yang sama seperti yang kita lakukan.

Brambles menetapkan sasaran prestasi alam sekitar dan melaporkan pencapaian berbanding dengan
sasaran tersebut secara terbuka. Setiap unit perniagaan dijangka menyelenggarakan rekod dengan
betul, memantau perkembangan dan menyediakan laporan yang tepat mengenai pencapaiannya
berbanding dengan sasaran prestasi.

Setiap unit perniagaan mesti memastikan prinsip ini dipatuhi, termasuk di negara yang mungkin
belum menggubal undang-undang untuk perlindungan alam sekitar. Pengurus dikehendaki
membangunkan “pelan tapak” pengurusan risiko alam sekitar bagi semua tapak operasi di bawah
kawalan mereka. Pelan ini harus merangkumi, jika berkenaan:

e Pembendungan, penyimpanan dan pelupusan sisa dan bahan cemar berpotensi yang lain dengan
sewajarnya;

e Pengurusan dan pemantauan pelepasan bahan cemar udara, pembuangan air sisa dan pelepasan
aliran sisa;

e Keberkesanan kemudahan pencucian dan kemudahan pembendungan air hujan;

e Penyelenggaraan dan pemantauan tangki simpanan bahan api;

e Sistem pembendungan jika berlaku kemalangan seperti kebakaran, kerosakan dan perlanggaran
kenderaan;

e Pengurangan bahan cemar semburan cat;

e Pengurangan bunyi bising dan habuk;

e Pemuliharaan keselesaan visual;
e Pematuhan terhadap keperluan peraturan dan pelesenan; dan
e Sebarang isu alam sekitar lain yang sensitif kepada masyarakat.

Audit alam sekitar secara berkala akan dijalankan untuk menilai pematuhan terhadap Peraturan Alam
Sekitar dan pelaksanaan dasar ini. Pengurusan juga hendaklah menjalankan usaha wajar mengenai

alam sekitar sebelum melakukan sebarang pengambilalihan harta, termasuk pajakan.

Butiran terperinci Prosedur Alam Sekitar dan templat Pelan Pengurusan Alam Sekitar Tapak Operasi
boleh didapati daripada Naib Presiden Kanan Kumpulan, Sumber Manusia.

